


               
MÖVZU: İstintaqın aparılmasına əks- təsir göstərilməsinin aradan qaldırılması üsulları



AR CPM- in tələblərinə əsasən məhkəmə, prokurorluq, müstəntiq və təhqiqatı aparan şəxs işin hallarının hərtərəfli, tam və obyektiv araşdırılması üçün qanunla nəzərdə tutulan bütün tədbirləri görməli, təqsirləndirilən şəxsi ifşa edən, həm də ona bəraət qazandıran, habelə onun məsuliyyətini yüngülləşdirən və ağırlaşdıran halları müəyyən etməlidir.
Cinayət prosessual qanunvericiliyi yalnız istintaqın araşdırılması qaydalarını, məqsədini, formasını deyil, həm də bu məqsədlərə çatmaq üçün üsul və şəraiti də müəyyənləşdirir.
Ümumiyyətlə istintaqın aparılması üsul və vasitələrini, taktiki xüsusiyyətlərini, onun aparılmasının metod və vasitələri ilə kriminalistika elminin müstəqil hissəsi olan kriminalistik metodika öyrənir.
Kriminalistik metodikanın əsas vəzifəsi- cinayətlərin açılması, istintaqı və qarşısının alınmasıdır.
Kriminalistik metodika ayrı- ayrı növ cinayətlərin açılması və istintaq təcrübəsinin ümumiləşdirilməsi nəticəsində yaranmış elmi müddəalar sistemi olub, onlar əsasında həmin cinayət növlərinin araşdırılmasının təşkili, aparılması və cinayətlərin qarşısının alınması üzrə tövsiyələrdən ibarətdir.
Cinayət istintaqı sahəsi sübutlarla və ya cinayətin baş verməsi şübhəsi ilə başlayan bir sıra sahələri əhatə edir. Cinayətin baş verdiyini müəyyən etmək üçün ilkin yoxlama və ilkin qiymətləndirmə hərəkətlərini yerinə yetirmək lazımdır. Elm və texnologiyada sürətlə irəliləyiş cinayəti araşdıran şəxslərin rolunu dramatik şəkildə dəyişdirmiş və keçmişə nisbətən daha yüksək ixtisas dərəcəsinə gətirib çıxarmışdır.
Kiber- cinayət, internetdə stalking və uşaq pornoqrafiyası, insan alveri, qadın və uşaqların istismarı, terrorizm və beynəlxalq mütəşəkkil cinayətkarlıq kimi cinayətlərdə yeni üsullar meydana gəldikcə onlara qarşı fəaliyyət göstərilməsi üçün də hüquq- mühafizə orqanlarının fəaliyyəti təkmilləşdirilməlidir.
Hüquq- mühafizə orqanlarının hazırda təşkilat daxilində cinayətkar fəaliyyətə yönəlmiş araşdırma metodları vardır. Bu orqanlar cinayət laboratoriyasının rolunu və tədqiqat funksiyasını dəstəkləmək üçün texnologiyanın istifadəsinə xüsusi diqqət ayırmışlar. Bəlkə də ən yaxşı nümunə DNT analizindən istifadə edilməsidir. Müasir məlumat bazaları və coğrafi proqramlar kimi inkişaf etmiş proqramlardan istifadə edilməsi cinayətlərin açılması sahəsində fəaliyyəti inkişaf etdirməyə, şübhəli şəxslərin müəyyənləşdirilməsinə və cinayətkarlığın ümumi elementlərini birləşdirməyə kömək etmişdir.
Texnologiyadakı digər irəliləyişlər, dronlardan istifadə və rəqəmsal fotoqrafiya və görüntüləmə nümunələrinin yaradılması cinayətin istintaqı prosesində sübutların əldə edilməsi, onların mümkünlüyünün yoxlanılması və s. bu kimi sahələrdə müstəntiqlərin fəaliyyətini asanlaşdırmış, cinayətlərin istintaqının düzgün istiqamətləndirilməsinə birbaşa təsir göstərmişdir.
Ümumiyyətlə cinayətin istintaqı zamanı keçirilən mühüm istintaq hərəkətlərindən biri hadisə yerinə baxışdır. Hadisə yeri həssas bir sahədir ki, cinayət hadisəsini müəyyən etmək üçün sübutların metodik toplanması və bərpası tələb olunur.

Hadisə yerinə baxış keçirilməsinə əks- təsir göstərən amillər və onların aradan qaldırılması üsulları aşağıdakılardır:
1. Tamaşaçıların maraqları.
Hadisə yeri polis şöbəsi və mətbuat da daxil olmaqla müxtəlif dairələrdən çox diqqət çəkir və hadisə yerinə aidiyyəti olmayan şəxslər daxil olur. Daimi hərəkət insanların çoxluğu istintaq hərəkətinin lazımi şəkildə aparılmasına təsir göstərən bir maneədir. Bununla yanaşı , potensial göz şahidlərinin müəyyən olunmasına da çətinlik törədir. Bunun qarşısının alınması üçün hadisə yerinin yüksək səviyyədə mühafizəsi təşkil edilməli və ora gediş- gəliş məhdudlaşdırılmalıdır.
2. Hadisə yerinin çirkləndirilməsi.
Hadisə yerindən diqqətsiz istifadə sübutların çirkləndirilməsinə gətirib çıxarır. Barmaq izlərinin ləkələnməsi və digər maddələrin bulaşdığı zaman, dəlillərin keyfiyyəti və və onun vacib detalları pozulur.Bunun aradan qaldırılması üçün rezin əlcəklərdən istifadə olunmalı və sübutlar düzgün şəkildə qablaşdırılmalıdır. Bundan sonra həmin qablaşdırılmış sübutların üzərndə kiçik qeydlər aparılmalı və möhürlənməlidir
3. Sübutun itməsi.
İstintaqa ən böyük maneə cinayət izlərinin hadisə yerindən çıxarılması və ya hər hansı bir sübutun itməsidir. Hadisə yerindəki insanların yüksək hərəkətliliyinə görə sübutların oğurlanması və itməsi ehtimal olunur. Bu kimi halların qarşısını almaq üçün şəxsi heyət ən qısa zamanda hadisə yerinə gəlməli və hüquq- mühafizə orqanları tərəfindən hadisə yerinin təhlükəsiz saxlanılması təmin edilməlidir
4. Digər bölmələrlə qarşıdurma.
    Cinayət hadisə yerinin kimin yurisdiksiyasına aid olduğunun müəyyənləşdirilməsi bir çöx hallarda münaqişəyə səbəb olur və bu hallarda tez xarab olan sübutların məhv olma təhlükəsi yaranır. Bunun qarşısını almaq üçün, yəni qarışıqlıq, çirklənmə və münaqişədən qaçınmaq üçün digər maraqlı tərəflə əməkdaşlıq etməyə çalışmaq lazımdır.
5. Təbii hadisələr.
Bir çox hallarda insan iradəsindən asılı olmayaraq (məsələn; hava şəraiti, ekoloji faktorlar və s.) hadisə yerindəki izlər məhv olur. Təbii ki, bütün bunlar bizim nəzarətimiz xaricində olsa da, biz operativ və həssaslıqla xarab ola bilən sübutları götürməliyik. Bu cür operativlik və həssas baxış bu şərtlərdə belə işimizi icra etməyə imkan verir.
Hadisə yerinin istintaqı hər hansı cinayətin həllində ilkin və ən vacib andır. Barmaq izi, bədən maye nümunəsi, DNT nümunəsi və s. mühüm sübutların əldə olunmasının cinayətlərin açılmasında əhəmiyyəti danılmazdır.
İstintaqın aparılmasının səmərəliliyini artıran hərəkətlərdən biri də polis şöbəsinə şübhəli şəxs qismində gətirilən hər bir şəxsin şəxsi müayinəsinin aparılması və xarici görünüş əlamətlərinin düzgün qeyd edilməsidir. Bunlara sümük quruluşunu, üz və diş profilini, barmaq izlərini, bioloji nümunələri, sonradan toplanan və qeyd olunan bir sıra digər elementləri aid edə bilərik. Bu məlumatların potensial cinayətin istintaqında şəxsin təqsirinin müəyyən olunmasında əsas tələb kimi əldə olunması vacibdir.
Son dövrlərdə bir sıra inkişaf etmiş ölkələrdə, eləcə də Amerika Birləşmiş Ştatlarının NSA, FBI, CIA kimi qurumlarında öz tanıma proqramlarından istifadə olunur. Bu proqram vasitəsilə bir çox hallar həll edilir. Əldə olunan məlumatlar (sümük quruluşu, sifətin forması və s.) üz tanıma proqramı vasitəsilə uyğunlaşdırılır. Beləliklə, hər hansı bir ictimai yerdən keçən potensial terrorist və ya cinayətkar varsa, proqram onu digər şəxslərdən seçəcəkdir.

Hesab edirəm ki, bu qəbildən olan yeni texnologiyalardan ölkəmizdə də istifadə olunması cinayətlərin istintaqının keçirilməsini asanlaşdıracaq və ona qarşı edilə biləcək əks- təsirləri aradan qaldıracaqdır.
İstintaq üçün ən böyük çətinliklərdən biri şübhəli şəxslərin cinayəti etiraf etdikdən sonra məhkəmədə onu inkar etməsidir. Bunun həllinin əsas yolu şübhəli şəxslərin əməlinin yalnız qanuni yollarla sübut edilməsidir. Yəni, ona qarşı hər hansı fiziki qüvvə, təsir göstərilməsi qadağandır. Yalnız insan hüquqları prinsiplərinə riayət etməklə onun təqsiri müəyyən edilməlidir.
Əgər təqsirləndirilən şəxslə suveren bir məhkəmə istintaqı keçirilməlidirsə, onda toplanmış bütün sübutlar qanuni və əsaslı olmalıdır. Dindirmə prosesi sübutların toplanmasının bir parçasıdır və buna görə də, ölkəmizdə qanunla icazə verilən normalara riayət etmək lazımdır.
Cinayətlərin istintaqı prosesində cinayət alət və vasitələrin, habelə şəxslərin, sənədlərin, meyitlərin və s. aşkar edilməsi məqsədilə aparılan istintaq hərəkətlərindən biri də axtarışdır.
Axtarışın səmərəliliyini və keyfiyyətini yüksəltmək üçün bir sıra taktiki qaydalara riayət etmək lazımdır.
Bir sıra görkəmli alimlər, eləcə də A.N.Mixaylov və Q.Ş.Yurin axtarışın aparılmasına maneələrin aradan qaldırılması üçün aşağıdakı taktiki qaydaları məsləhət görürlər:
· Nəqliyyat vasitələri ilə axtarış yerinə gəlinibsə, yaxşı olar ki, nəqliyyat vasitəsi axtarış aparılan binadan aralı saxlansın;
· Axtarış aparan şəxs bir tədbiri qurtardıqdan sonra digərinə keçməlidir;
· Axtarış zamanı axtarılan şəxsin verdiyi məlumata tam inanmaq olmaz, onun hər bir məlumatı yoxlanılmalıdır;
· Axtarış bir üsulla aparılmalıdır, üsul dəyişərsə axtarışın keyfiyyəti aşağı düşə bilər;
· Müfəssəl axtarış zamanı əşyaları çevirmək, yerini dəyişmək və s. hərəkətlər edildikdə axtarışdan əvvəlki vəziyyət bərpa olunmalıdır. Əks təqdirdə mənzildə qarışıqlıq yaranar, axtarış çətinləşər;
· Mürəkkəb axtarışlar zamanı iştirakçılar çox olanda onlar arasında qarşılıqlı əlaqə yaranmalıdır. Axtarışa rəhbərlik edən şəxs hər iki- üç saatdan bir axtarış iştirakçılarını bir yerə yığmalı və işin gedişini birlikdə araşdırmalı, iştirakçılara müvafiq göstərişlər verməlidir;
· Axtarılan şəxs axtarış qrupunun planını bilməməlidir. Ona görə də axtarılan şəxsin yanında axtarış barədə danışmaq olmaz;
· Axtarış zamanı tapılan sənədlərə, qiymətli şeylərə, onların haradan götürülməsinə, necə düzəldilməsinə hal şahidləri şəxsən baxmalıdırlar;
· Axtarış zamanı müstəntiqin icazəsi olmadan vətəndaşlardan heç kəs otağı tərk etməməli, başqa otağa keçməməlidir. Şübhə doğuran şəxsin üzərində şəxsi axtarış aparılmalıdır;
· Telefon zəngləri nəzarətdə saxlanılmalı, əvvəlcədən müəyyən olunmuş qaydada onlara cavab verilməlidir.
Cinayətin istintaqı zamanı sübutların toplanılmasında keçirilən digər istintaq hərəkətləri ilə yanaşı ifadələrin yerində yoxlanılmasının da böyük əhəmiyyəti vardır.
İfadələrin yerində yoxlanılması istintaq hərəkəti istintaqın tam və obyektiv aparılması, alınmış məlumatların yoxlanılması, yeni sübutların əldə edilməsi məqsədilə həyata keçirilir.
İfadələrin yerində yoxlanılması zamanı ona təsir edə biləcək halların aradan qaldırılması üçün aşağıda göstərilən tövsiyələrin nəzərə alınması məqsədəmüvafiqdir:
· Foto şəkilçəkmə vasitəsi ilə istintaq hərəkəti iştirakçılarının hərəkət istiqaməti, onların bir- birinə münasibətdə yerləşməsini əyani şəkildə əks etdirmək;
· İfadələri yerində yoxlanılan şəxsin göstərdikləri obyektlərin, sahələrin ümumi və ayrı- ayrı fraqmentlərini geniş və detal şəkildə əks etdirmək;
· İfadələri yerində yoxlanılan şəxsin ayrı- ayrı hərəkətlərini əks etdirmək;
· Foto şəkillərin foto cədvələ yapışdırmaq və hər bir şəkilə müvafiq olaraq lazımi qeydiyyatları aparmaq.

Ümumiyyətlə foto şəkilçəkmə zamanı təqsirləndirilən şəxslə bir yerdə polis əməkdaşının əksetdirilməsi məsləhət görülmür. İfadələrin yerində yoxlanılması prosesində bir neçə şəxs tərəfindən göstərilən obyektlərin eyni nöqtədən əks olunması məqsədəuyğundur.

Cinayətin istintaqı zamanı həyata keçirilən istintaq hərəkətlərindən biri də tanınma üçün təqdim etmədir. Tanınma üçün təqdimetmə müstəqil istintaq hərəkəti olub, əvvəlcə dindirilmiş şahidə, zərərçəkmişə, şübhəli şəxsə, təqsirləndirilən şəxsə, əşyanın və başqa predmetin eyniliyini müəyyən etmək məqsədilə təqdim edilməsidir.



Müstəqil istintaq hərəkəti olan tanınma üçün təqdim etmənin keçirilməsinə təsir göstərən amillərin aradan qaldırılması üsullarına aşağıdakıları aid edə bilərik:
1. Tanınma üçün təqdim etmə prosesində obyektlərin xassələri daha dəqiq və tam aydınlaşdırılmalıdır.
Belə ki, bu prosesdə tanıyan şəxs tərəfindən obyektin fərdi xüsusiyyətlərinin nə dərəcədə düzgün qavranılması mühüm rol oynayır. Şəxs müşahidə etdiyi predmeti öz şüurunda əks etdirir və yaddaşında həmin predmetin obrazını yaradır. Bu zaman tanınmanın tamlığına və dolğunluğuna təsir edən obyektiv və subyektiv amillər nəzərə alınmalıdır.
2. Müstəntiq tanınma üçün təqdim etmədən əvvəl şəxsin qavramasında qüsurları müəyyən etməli və obyektin qavrama prosesinin obyektivliyini təmin etməlidir. 
Bu məqsədlə müstəntiq detal dindirmə, ifadələrin yerində yoxlanılması, istintaq eksperimenti və zəruri hallarda digər istintaq hərəkətlərini həyata keçirə bilər.
3. Qavrama prosesində şəxsin psixi vəziyyəti müəyyən edilməlidir. Obyekti müşahidə edən şəxs emosional, sərxoş, yorğun vəziyyətdə olduqda, onun əlamətlərini düzgün qavraya bilmir, onun yaddaş obrazının formalaşmasına mənfi təsir göstərir.
4. Müstəntiq tərəfindən tanınma üçün təqdim etmənin əsas taktiki üsullarına əməl edilməlidir.
Bu üsullar həm kriminalistika, həm də cinayət- prosessual qanunvericilikdə müəyyən olunmuşdur. Məsələn, AR CPM- in 239- cu maddəsinə əsasən təqdim edilən şəxs tanıyan şəxsə,  tanıyan şəxs onu əvvəllər hansı geyimdə görübsə, həmin və ya oxşar geyimdə təqdim edilməlidir (qış, yay, payız, yaz geyimləri).
Cinayətlərin istintaqı zamanı bu və ya digər halın mümkün olub- olmamasını yoxlamaq məqsədilə istintaq eksperimenti keçirilir, istintaq eksperimentinin 
Nəticələrinin sübutu əhəmiyyəti barədə AR CPM- in 282- ci maddəsi ilə tənzimlənir. Maddədə qeyd olunur ki, cinayət təqibi üçün əhəmiyyətli olan təcrübə və digər tədqiqat hərəkətlərinin aparılması şərti ilə araşdırıla biləcək məlumatların yoxlanılması və dəqiqləşdirilməsi məqsədilə müstəntiq istintaq eksperimenti apara bilər.

İstintaq eksperimentinin aparılmasına əks- təsir göstərilməsinin aradan qaldırılması və onun səmərəliliyinin artırılması üçün aşağıdakı şərtlərə riayət etmək lazımdır:
1. İstintaq eksperimenti baş vermiş hadisəyə, fakta maksimum dərəcədə yaxınlaşdırılmalıdır. Bu onunla əlaqədardır ki, maksimum dərəcədə eksperimentin şəraiti tədqiq edilən hadisənin şəraitinə yaxınlaşdırılsın;
2. Eyni təcrübənin təkrar həyata keçirilməsi. Bu üsul hadisənin daha ətraflı öyrənilməsi, eləcə də alınmış nəticələrin təsadüfi deyil, həqiqi olduğuna inam yaradır;
3. Təcrübələr bir neçə mərhələdən ibarət olmaqla həyata keçirilməlidir. Bu zaman müstəntiq hər bir mərhələni müəyyən ardıcıllıqla öyrənir;
4. Eksperiment iştirakçılarının sayının məhdudlaşdırılması. Təcrübə keçirilərkən yalnız hadisəyə aidiyyəti olan şəxslər orada olmalıdır. Təcrübi hərəkətləri bir qayda olaraq müstəntiq özü yox, onun göstərişi ilə eksperiment iştirakçıları həyata keçirilməlidirlər.
Ümumiyyətlə istintaqın keçirilməsi ilə bağlı problemlər uzun illər ərzində mövcud olmuş və olmaqdadır. 1989- cu ildə dünyanın ən məhşur hakimlərindən biri Doktor Henri Lee, Louisiana Metairedə bir qətl konfransında qeyd etmişdir: “1989- cu ildə cinayət hadisələrində qarşılaşdığımız problemlər son 30 il ərzində cinayət hadisələrində qarşılaşdığımız problemlərdir”. İndinin özündə də sübut toplama və hadisə yerində araşdırma təhsili artdıqca, hələ də eyni problemlərlə qarşılaşdığımız müşahidə edilir.
Hadisə yerində qarşılaşdığımız ən böyük problem səhnədə çox sayda əsassız personalın olmasıdır. Polis əməkdaşları hər kəsi mümkün qədər tez hadisə yerindən çıxarmalıdır. Hadisə yerinə müstəntiqlər, kriminalistlər və s. digər şəxslər gələnə qədər oranın qorunması təmin edilməlidir. Onlar gəlməyincə kimliyindən asılı olmayaraq heç bir şəxs, o cümlədən aidiyyəti olmayan polis əməkdaşlarına  belə hadisə yerinə daxil olmağa icazə verilməməlidir. Bəzən bu şəxslər sübutların bir hissəsini pozur və ya onun pozulduğunu güman edirlər. Belə hallarda təbii ki, cinayətin araşdırılması keyfiyyəti də aşağı düşəcəkdir.
Hadisə yerindəki səhvlər qaçılmazdır. Məqsəd- müvafiq təhsil və təlim vasitəsilə cinayət səhnələrində edilən səhvləri minimuma endirməkdir. Hər bir incələnmiş hadisə yeri hər bir iştirakçı tərəfindən  ciddi şəkildə tənqid olunmalıdır. Bu, situasiyada yol verilən nöqsanlar araşdırılmalı, öyrənilməli və sonrakı araşdırmaların yaxşılaşdırılma yolları axtarılmalıdır. Hər bir cinayətin bir istintaq təcrübəsi olmalıdır.
Hər hansı bir hadisə yerində səhv edilibsə, əvvəlcə özünüzü ələ alın. Bu barədə dürüst olmaq və rəhbərə bildirmək lazımdır. Hadisə yerində hər hans bir dəyişiklik etmək olmaz çünki, səhnə heç vaxt bərpa edilə bilməz və bununla bağlı hər hansı bir cəhd, istintaqın nəticəsinə təsir edə biləcək incə və şüursuz dəyişikliklərə səbəb ola bilər.
Bir məmur təsadüfən bir silahı götürür və şəkli çəkməzdən əvvəl onu hərəkət etdirir. Bu yolverilməzdir və silahın orijinal mövqeyi yenidən qurulmağa çalışılmalıdır.Müstəntiqlər hadisə yerində tədqiqat aparanları bu barədə xəbərdar etməlidirlər.  
Hadisə yeri araşdırmalarında qarşılaşılan başqa bir problem, səhnəyə çıxmadan əvvəl heç kimin zəmini və yeri yoxlamamasından ibarətdir.  Cinayət səhnəsi araşdırmaçıları oblique və ya yan işıqlandırma ilə zəmini yoxlamalıdırlar ki, yer üzündə olan sübutlar aşkar edilsin. Bir milyon adam səhnədə olsa belə bu edilməlidir. 
Səhnədən  götürülmüş çoxsaylı fotoşəkillərlə də bağlı bəzi problemlər mövcuddur. Cinayət hadisə yerinin fotoqrafının cinayət hadisəsini hərtərəfli sənədləşdirmək üçün yalnız bir şansı var. Fotoqraf bu səhnəni və dəlilləri mümkün qədər çox açıdan çəkməlidir. Film ucuzdur, belə ki, lazım olduğu qədər istifadə edin. Bəzi şöbələr rəqəmsal kameralara keçid edirlər. Cinayət hadisə sənədləri üçün rəqəmsal kamera məqsədəuyğun deyil. Hadisə yeri araşdırmalarının bəzi cəhətləri son dərəcə ətraflı yaxınlaşmalar tələb edir. Bu, rəqəmsal kameraların hazırkı nəsli ilə həyata keçirilə bilməz. Bir hüquq-mühafizə orqanı yaxşı cinayət səhnəsi kameralarına və yan quraşdırılmış fənərlərə sərmayə qoymalıdır. Kamera ilə təhsil agentliyi də təmin edilməlidir
Cinayətkarlıqla mübarizədə nəzəriyyə və təcrübənin təhlili göstərir ki, cinayətlərin kriminal xarakteristikası cinayətkarlığın əsas kateqoriyalarından biridir və onun düzgün və qabiliyyətli istifadəsi cinayətlərin effektiv (tez, hərtərəfli, tam, obyektiv) araşdırılması üçün vacib şərtdir. Qeyri-qanuni hallarda cinayətləri araşdırarkən nəzərə alınmalı olan öz xüsusiyyətləri vardır.
Cinayət üsulunun məhkəmə mənası, tipik izlər (yəni müəyyən bir metoddan istifadə edən şəxsin izləri) və onların tapıla biləcəyi yerləri müəyyənləşdirə biləcəyi faktdır və onlardan cinayət törətdiyini təyin etməkdir. Buna görə də, material yollarını axtarmaq üçün lazım olan yerlər proqnozlaşdırıla bilər və bu cür yerlərin axtarışı əhəmiyyətli və məqsədəuyğun şəkildə aparılmalıdır.  Cinayətin hər bir yolu yalnız ona xasdır, bu və ya digər şəkildə tətbiq olunan əlamətlər olan müxtəlif izlər şəklində dəyişir. İzlərin azaldılması istintaqın keyfiyyətinə mənfi təsir göstərir.
Cinayət səhnələrində bu əsas problemləri aradan qaldırmaq üçün işləyərək, hüquq-mühafizə orqanları daha təsirli olacaq, ictimaiyyətin etibarını artıra bilən və daha səmərəli möhkəm istintaq apara bilərlər. Problemlər asanlıqla müəyyən edilir və düzgün rəhbərlik varsa, bu problemlər asanlıqla düzəldilir. Səhvlərimizdən  öyrənməli və gələcəkdə belə halların qarşısını almalıyıq. 

